
Zazpikiak bat



EUSKAL HERRIA kontatu. Ahots anitzek kontatu. Batak besteari kontatu. Lokaletik unibertsalera kontatu. Herriz herri kontatu. Tokian tokiko iragana, oraina eta etorkizuna irudikatu. Imaginario berri bat sortu, euskaldunok euskaldunontzat. Geuretik sortutako memoria eta historia.

Zazpi komikigile zazpi herri edo herri-multzotan murgildu dira, zazpi istorio sortzeko, Euskal Herriaren zazpi zati, irudiz eta hitzez lagunduta. Geuretik geurea kontatzeko zazpi modu: hona hemen Zazpikiak bat!

EUSKAL HERRIAREN kontakizun sentikorra arteak eta kulturak baino ezin dute egin. Euskal arteak lengoaia asko izan ditzake, baina hizkuntza bakarra du, geurea: euskara. Azken urteotan, globalizazioarengatik eta espainiar eta frantziar estatuen ahalbide ugariengatik, atzerriko hizkuntzetan egindako kultura nagusitzen ari da gizartean, gure hizkuntzan egindako artearen kalterako. Egoera horri erantzuteko asmoz sortu zen Geuretik Sortuak proiektua: euskara hutsean egindako artea eta kulturaren sormena, ekoizpena eta hedapena sustatuko dituen zirkuitu nazionala. Hirugarren edizioa dugu aurtengoa.





Laguntzaileak: Hamaika Telebista, Kanaldude, Berria, Euskal Herriko Bertsozale Elkartea, EKE, Elkar.

Partaideak (herriak): Astigarraga, Ajangiz, Muxika, Amoroto, Aulesti, Munitibar, Araitz, Betelu, Larraun, Lekunberri, Arantza, Bera, Etxalar, Lesaka, Asparrena, Ziordia, Ataun, Etxarri-Aranatz, Atxondo, Baigorri, Baztan, Berastegi, Leitza, Berriatua, Elorrio, Galdakao, Gorliz, Hiriburu, Hernani, Ikaztegieta, Larrabetzu, Legorreta, Mutriku, Oiartzun, Ortzaize, Plentzia, Usurbil, Amasa-Villabona, Ziortza-Bolibar, Zumaia, Atharratze, Mendabia, Lodosa, Sartaguda, Andosilla eta Sesma.

HANKABAKO (PaTRIZIA ETXEGARAI)
(Lesaka, 1995)

Lesakan jaio eta bizi izan nintzen hemezortzi
urte bete arte. Orduan ahal bezain urrun egin
nuen eskapo. Madrilen Arte Ederrak ikasi eta
punk eta freetekno munduak ezagutu nituen.
Zinema esperimentaleko masterra ere egin nuen
LAV laborategian. Ordutik Euskal Herrian bizi
naiz eta marrazkilari eta zinegilea naiz.

Nire lana erakutsi dut Cinetecan, Craterlaben,
MEM Festibalean, Bideodromon, Huarte
Zentroan, Ezprogi egonaldian, Estudio Imagen
101n (Mexiko DF); baita La Zurda, Kampai eta
Txirbilenea leku autogestionatuetan ere.

Marrazkilari izan naiz Maiatz argitaletxean eta
Hauazkena animazio lantaldean.

Igerilari ona naiz, hardcorea gogoko dut,
Errumaniak zirrara eragiten dit, almendrak
besterik ez ditut jaten. 2.200 kilometro egin
nituen motxila batekin.

